
Il-Kumitat iltaqa' fil-Palazz, il-Belt Valletta, fis-7:08 p.m.

Talba

MINUTI

Il-Minuti tal-Laqgħa Nru. 20 li saret fl-20 ta’ April, 2005, ġew konfermati.

  THE CHAIRMAN (Onor. Charles Mangion):   Sinjuri, nilqagħkom għal din il-laqgħa u qabel nibdew tajjeb li ngħid ir-raġuni għalfejn bdejna ftit tard.  Illejla qed jiltaqgħu tliet kumitati u Membri li soltu jkunu fuq dan il-Kumitat jinsabu mpenjati fihom.  Apparti dan, il-Ministru Austin Gatt u l-Onor. Chris Agius jinsabu fil-Kamra jiddiskutu l-abbozz ta’ liġi dwar l-industrija tal-films, l-Onor. de Marco jinsab impenjat fil-European and Foreign Affairs Committee u l-Onor. Joe Sammut huwa indispost u ma setax jattendi.  Nirringrazzja lill-Membri sostituti li mingħajr pre-avviż ġew hawnhekk jissostitwixxu lill-Membri konswetudinali ta’ dan il-Kumitat.  Ngħaddu issa għall-korrispondenza.

  SKRIVANA TAL-KUMITAT:  Irċevejna ittra mingħand Emmanuel Zahra, Secretary Co-operatives Board li tgħid hekk:

“Ms Anna Brincat

Secretary – PAC

Public Accounts Committee

House of Representatives

Valletta. 

Following the request by the Chairperson of the PAC, the Honorable Charles Mangion at the PAC Meeting number 19, regarding the Koperattiva Indafa Pubblika Limitata, please note that I have been instructed by the Chairperson of the Co-operatives Board, Mr Mario Falzon, that during the past weeks, the  Co-operatives Board has sought for the service of a liquidator for the said co-operative. 

Kindly note that the Co-operatives Board has sent around thirty circulars to possible liquidators from our list of service providers.   From this list three showed their interest.  Unfortunately, after reviewing the financial statements of the co-operative, only one remains interested.    

Be also informed that the only liquidator showing his/her interest stated that in the eventually that s/he finds no funds available in the co-operative, the Co-Operatives Board should make good for the payment of the liquidator’s fee.    

The Co-operatives Board decided to publish an advert in the local newspapers for interested in the liquidation of this co-operative.   

Should you require further details, please do not hesitate to contact the undersigned.

Emmanuel Zahra

Secretary

Co-operatives Board”.

  THE CHAIRMAN:  Din l-ittra hija in segwitu ta’ l-aħħar laqgħa li kellna fuq il-Koperattiva Indafa Pubblika li llum m’għadhiex tiffunzjona u kienet tqanqlet l-issue għaliex m’hijiex likwidata.  Iċ-Chairman tal-Bord tal-Koperattivi qed jispjegalna hawnhekk li ftit hemm min wera interess li jidħol għal dan l-inkarigu – ovvjament m’għandniex identifikazzjoni tal-persuna li wriet interess jew inkella tal-kumpannija li tirrappreżenta.  Għalhekk jiena ninkariga lis-segretarja tal-Kumitat sabiex tistaqsi liċ-Chairman xi progress ġie rreġistrat mid-data ta’ din l-ittra sal-lum. 

Nistgħu issa ngħaddu għall-item li għandna fuq l-aġenda llum u nibda biex nistieden fuq il-Mejda magħna lill-Awditur Ġenerali.

Is-Sur Joseph G. Galea ħa postu madwar il-Mejda.

DISKUSSJONI DWAR IL-JOINT-REPORT IMĦEJJI MILL-UFFIĊĊJU TAL-PRIM MINISTRU U MILL-MINISTERU TAL-FINANZI RIGWARD BENCHMARKING INITIATIVE (KONT.)


  THE CHAIRMAN:  Nistieden ukoll fuq il-Mejda magħna lill-uffiċjali mill-Uffiċċju tal-Prim Ministru u mill-Ministeru tal-Finanzi.

Is-Sur Joe Izzo, is-Sur Salv. Gauci, Ms. Rita Schembri u s-Sur Stanley Borg ħadu posthom madwar il-Mejda.

  THE CHAIRMAN:  L-aħħar darba konna wasalna fl-istadju fejn konna qegħdin nitkellmu dwar il-benchmarking min-naħa ta’ ċerti entitajiet pubbliċi u s-Sinjura Schembri kienet qed tagħti spjegazzjoni mill-aspett finanzjarju, aktar bħala cost ta’ xogħol li jkun qed isir minn xi ażjendi partikolari.   Tista’ forsi tkompli minn hemmhekk.

  MS RITA SCHEMBRI (Director, Financial Management fil-Ministeru tal-Finanzi): Biex inkompli ma’ dak li għedna d-darba l-oħra l-Financial Management Monetary Unit (FMMU) kienet set up primarjament sabiex tħares lejn il-cost ta’ l-ispejjeż li jkunu qed jiġu incurred fl-entitajiet u għalhekk il-focus at this point in time hija dwar l-ispejjeż għax dehrilna li minħabba l-convergence plan u t-targets li jrid jilħaq il-gvern wieħed irid iħares lejn l-ispiża rikorrenti kważi aktar minn dik kapitali u aktar mill-operat per se.  Nifhmu wkoll li min-naħa tagħna ma rridux nindaħlu b’xi mod lill-management, nindaħlulu biss vis-à-vis ċerti spejjeż li aħna jidhrilna jistgħu jsiru b’inqas milli diġa’ qegħdin isiru għaliex ir-responsabbilta’ ta’ l-operat per se hija tal-management, jiġifieri taċ-Chairperson tas-CEO, li kienu, għadhom u jibqgħu accountable għall-ażjenda.  Aħna naraw li jkun hemm monitoring kontinwu vis-à-vis ċerti spejjeż li jkun hemm fir-rendikont finanzjarju li jintbagħat kull sena kif ukoll fil-management accounts li jintbagħtu lilna every quarter sabiex din l-ispiża dejjem titrazzan. 

  THE CHAIRMAN:  L-FMMU għamlet assessment ta’ liema oqsma sabet fl-istruttura ta’ l-entitajiet jew extra budgetary units li huma l-iktar expensive fejn wieħed jista’ jnaqqas l-ispejjeż?   Rigward is-salarji, rajtu jekk dawn jikkomparawx mal-kumplament tad-dipartimenti tal-gvern jew jekk humiex way up mis-salarji normali tal-gvern?   Deher jekk għandhomx spiża aktar min-normal meta kkomparata ma’ entitajiet oħra fejn jidħlu l-operations tagħhom jew inkella jekk kienx hemm xi outsourcing jew consultancy fees li żiedu l-ispiża ta’ l-operat?

  MS RITA SCHEMBRI:  Rigward is-salarji matul iż-żmien deher li kien hemm xi ftit tad-diskrepanza bejn is-settur pubbliku u l-entitajiet.    

  THE CHAIRMAN:  Kemm kienet id-diskrepanza?

  MS RITA SCHEMBRI:  Ma nistax ngħid li għamilna eżerċizzju fejn ikkomparajna u ħriġna b’xi persentaġġ, imma l-feel jidher mill-ewwel li hemm diskrepanza meta tikkompara kif inhuwa mħallas avukat, accountant, jew permanent secretary jew anke segretarja fis-settur pubbliku mal-counterparts tagħhom fl-entitajiet.   Forsi s-Sur Izzo jista’ jispjega aktar fid-dettall il-passi li qed jittieħdu mill-OPM meta jiġi biex isir recruitment.

  THE CHAIRMAN:  Min jiffissa s-salarji ta’ dawn in-nies fl-entitajiet li wara kollox huma ssussidjati mill-public funds?  Iċ-Chairman waħdu jew inkella f’konsultazzjoni ma’ xi ħadd?  U f’dak il-każ ma’ min jikkonsulta?  

  MS RITA SCHEMBRI:  Skond il-liġi ta’ l-awtoritajiet dawn huma entitajiet awtonomi u allura f’dan is-sens anke l-operat tagħhom u kemm jiswihom l-operat huwa f’idejn il-bord tad-diretturi tagħhom.   Safejn jien infurmata, s’issa ċ-Ċivil qatt ma kien jiġi mistoqsi x’inhuma u x’mhumiex il-pagi f’liema setturi.   Forsi s-Sur Izzo jista’ jidħol f’aktar dettall.

  IS-SUR JOE IZZO (Segretarju Permanenti fl-Uffiċċju tal-Prim Ministru):  Xtaqt li qabel ma nitkellem dwar il-benchmarking, nikkjarifika xi ħaġa li ntqalet fl-aħħar laqgħa ta’ dan il-Kumitat when I was roped in biex nitkellem fuq recruitment.  Dakinhar saru ċerti statements  - li jien ma stajtx nirrispondi għalihom dak il-ħin – li setgħu taw impressjoni ħażina.   Se nagħti dan l-eżempju just to clarify.  

F’ħin minnhom l-uffiċjali mil-Land Department tkellmu dwar l-enforcement officers u qalu li huma għamlu talba lill-OPM għal xi 14 enforcement officer.   Dak il-ħin bl-amment ma stajtx niftakar għaliex huwa mpossibbli li tiftakar xi jkun talab kulħadd.    Fil-fatt l-għada ċċekkjajt – u erġajt ikkonfermajt dalgħodu mal-permanent secretary fil-Ministeru tal-Ġustizzja u l-Intern li kien se jikteb ittra lis-segretarja tal-Kumitat sabiex tkun tista’ tinqara llejla pero’ mbagħad għedtlu to forget it – u sibt li kulma kien sar kien li tkellmu bejniethom dwar il-ħtieġa ta’ xi enforcement officers oħra pero’ qatt ma kienet saret it-talba lill-OPM biex jiġu recruited.   Fil-fatt huma kienu talbu għal xi technical officers.   Issa jekk kenux se jdawru dawn it-technical officers f’enforcement officers ma nafx.  Qed ngħid dan illum għaliex ovvjament dakinhar ma stajtx nirrispondi eżatt.  Issa ħalli ngħaddi għall-benchmarking.

Dan li qed tgħid Ms Schembri u anke li qed jgħid is-Sur Gauci jirrispondi għal parti mill-mistoqsija li għamilt inti, Mr Chairman, dwar jekk il-gvern jeħux parti f’dawn id-diskussjonijiet.  Iva, il-gvern jieħu parti permezz tal-Collective Bargaining Unit (CBU).   Meta jkunu qed jiddiskutu s-salarji tal-wider public sector f’dan il-unit ikun hemm rappreżentant tal-gvern biex jara li jkun hemm a level playing field.

  THE CHAIRMAN:  Għall-benefiċċju tiegħi primarjament u tal-Membri l-oħra tal-Kumitat xtaqtek tgħidilna jekk din il-unit hijiex xi istitut jew entita’ governattiva.

  IS-SUR JOE IZZO:  Le, m’hijiex entita’.  Eżattament minn min hija komposta din il-unit ma nafx pero’ hemm rappreżentant li jħares l-interessi tal-gvern u jara li mal-public service ikun hemm equality.

 THE CHAIRMAN:  Il-public service jinkludi wkoll l-entitajiet pubbliċi?

  IS-SUR JOE IZZO:  Le, dak huwa l-public sector, il-public service huwa s-servizz pubbliku tal-PSC.

  THE CHAIRMAN:  Imma aħna qegħdin nistaqsu dwar il-public sector including il-korporazzjonijiet u min jirregola biex jinżamm ċertu livell komparabbli bejn iż-żewġ istituzzjonijiet.

  IS-SUR JOE IZZO:  Il-membru appuntat mill-Ministru tal-Finanzi biex jirrappreżenta lill-Ministeru tal-Finanzi ħalli jara li jkun hemm this equality bejn l-arranġamenti li jkunu qegħdin isiru fis-settur pubbliku u jkun jaf x’qed jiġri mal-gvern huwa s-Sur Michael Debono.   Fil-fatt anke fid-diskussjonijiet li qed nagħmlu għall-collective agreement tal-public officers Michael Debono sits with the official side.   

  THE CHAIRMAN:  Mela ħalli niġu għall-ewwel waħda tad-diskrepanzi bejn is-salarji.   Jiġifieri qabel ma jkunu approvati s-salarji jkun hemm dan it-tip ta’ negozjar.   Allura fl-aħħar mill-aħħar, biex is-salarji li jingħataw f’dawn l-entitajiet ikunu aktar għoljin - u qed nammettu li huma sostanzjalment aktar għoljin minn dawk tal-public service - jidher li jkun hemm xi approval mill-gvern tramite r-rappreżentant tiegħu.   Qed ngħid hekk għax se nispiċċaw ngħidu li kien hemm din il-policy u issa rridu nirtirawha b’xi forma …

 IS-SUR SALV. GAUCI (Direttur Ġenerali fil-Ministeru tal-Finanzi):  Il-policy ilha teżisti għal dawn l-aħħar għaxar snin minn żmien il-Ministru John Dalli fejn waqqaf unit ta’ tlieta min-nies biċ-chairman Michael Debono - u għadu hu - li huwa seconded mill-Maltacom għax huwa full time officer mal-Maltacom u għandu a fulltime job f’building li qiegħed San Gwann, il-MIMCOL, fejn kull struttura ta’ pagi fl-entitajiet pubblici - issa is-Sur Izzo qal ukoll li anke fid-dipartimenti u l-ministeri tal-gvern, jiġifieri fil-general service tagħna, imma r-remit tiegħu kien prinċipalment fuq l-entijiet – jiġu approvati minnu.   Jiġifieri l-ebda entita’ - fil-fatt xi kultant wrongly enough iwaħħlu fih għaliex jgħidu li mal-union ikunu ftehmu imma jkun jonqos il-green light tas-CBU tant din il-unit hija l-factotum u jenħtieġ l-imprimatum tagħha – ma jkollha l-approvazzjoni tal-pagi u ta’ l-istrutturi tal-paga jekk mhux bl-approval tas-CBU.   Jiġifieri minn dak il-lat hemm uniformita’.   Issa forsi hawnhekk tista’ tgħidli li allura nammettu li l-pagi ta’ l-entitajiet huma over and above dawk tal-gvern.  Sal-bieraħ stess - għax għandi l-hobby li nsegwi s-seduti tal-Parlament minn fuq ir-radio  - kien hemm argument li dam għaddej tliet kwarti sħaħ bejn l-Onor. Brincat u l-Onor. Austin Gatt dwar jekk għandux ikun il-każ.   Irridu nammettu li l-pagi ta’ l-entitajiet huma differenti minn dawk tad-dipartimenti u tal-ministeri għaliex dawn m’għandhomx l-istess responsabbilta’ u m’għandhomx it-tenure of office.   Per eżempju, jien qatt ma smajt bi skrivan mal-gvern li jgħidulu li his services are no longer required.  

  THE CHAIRMAN:  Imma lanqas fl-entitajiet ma tisma’ b’dan.

  IS-SUR SALV. GAUCI:  Imma m’humiex marbutin daqskemm aħna marbutin aħna.    Jekk inti tkun mal-MEPA u din tgħidlek li s-servizzi tiegħek m’humiex meħtieġa aktar ….  Jiġifieri jien ma nistax nipparaguna skrivan ma’ entita’ ma’ skrivan mal-gvern u għalhekk nippretendi li skrivan mal-gvern ikollu paga differenti.  

  THE CHAIRMAN:  Mela donnu li l-ġustifikazzjoni li jkollhom pagi aktar għoljin hija marbuta ma’ responsabbiltajiet aktar għoljin.  Issa awtomatikament toħroġ il-mistoqsija ta’ jekk fil-performance tagħhom dawn l-entitajiet humiex jissodisfaw il-konsumatur.   U fil-fatt dan kien it-tieni punt li qanqal l-Onor. Austin Gatt fl-aħħar laqgħa, jiġifieri jekk fil-benchmarking exercise, apparti l-aspett finanzjarju, aħniex qed nikkonsidraw the actual delivery of the service.   Għax imbagħad il-ġustifikazzjoni taż-żieda fil-pagi trid tkun komparabbli mar-riżultati li qed tagħti.   Ikun inutli li suppost ikollok aktar responsabbilta’ meta this is not fullfilled as it should be.

  IS-SUR SALV. GAUCI:  Per eżempju, waħda mid-differenzi hija li jien, Salvu Gauci, immur f’dipartiment tal-gvern bejn Ġunju u Settembru wara nofsinhar u ma ninqediex u mmur l-Enemalta u ninqeda.  Jiġifieri għandi aktar kumdita’ biex ninqeda f’korporazzjoni għax m’għandhomx in-nofs ta’ nhari fix-xhur tas-sajf.   

  THE CHAIRMAN:   Imma ejjew inkunu realistiċi.  Isiru physical checks biex naraw li effettivament in-nies qegħdin jinqdew?   Jien lili ċemplitli persuna l-bieraħ u qaltli li kienet ilha ġimgħa ċċempel lill-customer care unit ta’ ċerta’ entita’ u ma teħux risposta.  Jien ma rrid innaqqas il-mertu ta’ l-ebda eżerċizzju li jkun qed isir, pero’ li rridu nħarsu huwa lejn il-fatt ta’ jekk il-flus li qegħdin jitħallsu fl-aħħar mill-aħħar humiex qegħdin jissarrfu f’xi ħaġa materjali for the people out there.   Nerġa’ ngħid li dalgħodu ċempilli xi ħadd u qalli biex nagħmillu pjaċir u nsiblu lil xi ħadd jien għax qalli li lili forsi jirrisponduni.  U qed ngħid dan bl-akbar responsabbilta’ mhux biex nkun qed ngħid xi ħaġa; jien ma nfittixx is-sensazzjonaliżmu.  Hawnhekk qed infittxu li nagħmlu eżerċizzju biex naraw li dan il-benchmarking li suppost kellu jsir years back infassluh b’mod sħiħ, jiġifieri the expense on one side and the justification of that expense in terms of real meaning to the people who are paying the taxes on the other.   Din hija r-rabta li naħseb li wieħed irid jara f’dan l-eżerċizzju mhux in-nofs ta’ nhari.   

L-Onor. Dalli.

  ONOR. HELENA DALLI:  Jien ukoll xtaqt insemmi każ li ġara lili personali.  Fit-triq fejn noqgħod jien kien hemm kanna li kien ħiereġ l-ilma minnha qisu funtana, ċempilt kemm-il darba lill-Water Services Corporation biex nirrapporta u dawn ġew wara tlett ijiem.   Issa dan mhux każ ta’ xi ħadd li ċempilli imma hija xi ħaġa li ġrat lili personali u għalhekk qed nistaqsi huwa x’qed isir.

  IS-SUR SALV. GAUCI:  L-ewwelnett jien nemmen fl-accountability.   Kieku jien, ċittadin komuni, jiġrili hekk u naf li l-WSC taqa’ taħt il-Ministru Austin Gatt, kont inċempel il-ministeru – fis-segretarjat hemm sitt desk officers u wieħed minnhom, Joe Schembri, qiegħed proprju fuq il-WSC – u niggarantilek li sa filgħaxija l-iskrivan inkarigat kien ikun tkeċċa.   Imma minflok ma jagħmel hekk, dak li jkun iċempel lill-politiku tad-distrett tiegħu.

  ONOR. HELENA DALLI:    Jien imxejt through the proper channels; ċempilt fuq in-numru ta’ l-emerġenza u għedtilhom li qed jinħela ħafna ilma u jibqgħu ma jiġux.   Jien għax għandi nċempel lill-Ministru?  Kieku rrid naf naqbad it-telephone u nċempillu, imma imbagħad iċ-ċittadini normali x’jagħmlu?   Jien irrid ngħaddi mill-proċess li jgħaddu minnu l-kostitwenti tiegħi ħalli nkun naf huma minn xiex jgħaddu.  Jekk jien ngħidilhom min jien probabbli li jaqduni imma meta mbagħad iċempel iċ-ċittadin komuni x’jiġri?

  IS-SUR SALV. GAUCI:  Imma jien xorta waħda ngħid li min ikun naqas għandu jiġi ppenalizzat.

  THE CHAIRMAN:  L-Onor. Mario Galea.

  ONOR. MARIO GALEA:  Bir-rispett kollu, pero’ jien ma naqbilx li f’każijiet bħal dawn wieħed għandu jċempel il-ministeru.  Naħseb li jekk isir dan tkun ammissjoni li the system is failing għax suppost li f’dawn il-korporazzjonijiet hemm strutturi apposta li m’għandhomx jaslu fil-livell tal-ministeru.   Il-ministeru qiegħed hemm biex jagħmel il-policy mhux biex jagħmel id-day-to-day administration u joqgħod jara jekk marrux fuq complaint ta’ kanna li tkun qed tagħmel l-ilma.   Jekk f’każijiet bħal dawn hemm bżonn indaħħlu l-ministeru allura jfisser li s-sistema u l-istrutturi li hemm u n-nies li qed jieħdu pagi ħafna iktar minn tal-gvern x’imkien qed ifallu.   L-ebda ministeru m’hu suppost qiegħed hemm biex jagħmel day-to-day administration.   

  IS-SUR SALV. GAUCI:  Imma dik darba ssir imbagħad ma terġax tiġri darb’oħra għax ikunu jafu li seħibhom tkeċċa u allura l-oħrajn kollha ma jerġgħux jagħmluha u ma jerġax ikun hemm telefonata oħra lill-ministeru.  Imma aħna f’Malta drajna li ħadd m’hu accountable. Pero’ darba jitkeċċa wieħed.   (Interruzzjonijiet) Għax iċemplu lill-Onor. Mangion u ma jċemplux lil min għandhom iċemplu! Jien dejjem ngħid li meta trid tixtri mediċina ma tridx tmur għand tal-grocer, imma hawn Malta hekk jiġri.   Nerġa’ ngħid li l-Ministru Gatt għandu desk officer fil-ministeru tiegħu li qiegħed hemm proprju fuq il-WSC.  Taħsbu li mhux għalhekk qiegħed hemm dak?

  THE CHAIRMAN:  l-Onor. Arrigo.
  ONOR. ROBERT ARRIGO: Jien naħseb li kif hemm customer cares li huma ħżiena, hemm oħrajn li jaħdmu.  Jien għandi ċerti esperjenzi fejn ċempilt u qgħadt nisma’ l-mużika ta’ xi entita’ u spiċċajt titgħallimha bl-amment, imma għandi wkoll esperjenzi oħra bħal meta ċempilt l-ADT u l-Land Department u nqdejt.  

Mr Chairman, irrid ngħid li l-aktar li ppreokkupani kien l-istatement li għamel is-Sur Izzo ftit ilu dwar dawk li ntqal fl-aħħar laqgħa mill-uffiċjali li kellna quddiemna.  Is-Sur Izzo qal li ċċekkja darbtejn u ma sab ebda talba bħal dik li ntqalet li saret u allura dan ifisser li l-aħħar darba ngħatajna informazzjoni ħażina minn xi ħadd li qalilna li ma sarux ċerti inspections għax ma kellhomx in-nies u ta l-impressjoni li l-gvern qed iċċaħħad min-nies li seta’ jimpjega fuq dan ix-xogħol.   Jien inħoss li mhux sew li xi ħadd li suppost li huwa hands on jimmiżgwijdja b’dan il-mod.  U rrid nallaċċja dan mal-customer care.  Hawnhekk intqal li jkun hemm min, fil-livell tal-customer care, li mhux qed jagħti l-informazzjoni sew, imma aħna hawnhekk quddiemna kellna xi ħadd responsabbli li ma taniex l-informazzjoni sew.   Għalhekk jien qed nitlob lis-Sedja sabiex f’isem il-Kumitat tistaqsi jekk verament kienx hemm talba għal dawn l-inspectors.  U qed nitlob dan mhux għax ma rridx nemmen dak li qal is-Sur Izzo imma għax ma jistax ikun li hawnhekk ikollna nies li ma jagħtunix informazzjoni tajba.

  IS-SUR JOE IZZO:  Li nixtieq nikkonferma jien huwa li l-għada stess li kien hawn l-aħħar laqgħa tal-Kumitat jien iċċekkjajt jekk kellniex xi request għall-enforcement officers u sibt li ma kellniex tali request.  Kellimt ukoll lis-Sur Charles Deguara li huwa l-permanent secretary fil-Ministeru tal-Ġustizzja u l-Intern – fil-fatt konna qed nitkellmu fuq xi ħaġa oħra - u għedtlu li tkun ħaġa sabiħa li kieku kellu jikteb lis-segretarja tal-PAC u jgħidilha li fil-fatt ma kenux għamlu dik it-talba.  Hu qalli li kienu talbu għal xi technical officers li mbagħad kellhom il-ħsieb li jagħmluhom enforcement officers.  Pero’ nikkonferma li call għal enforcement officers qatt ma ġiet l-OPM.

  THE CHAIRMAN:  Jiġifieri qed tgħid li kien hemm call għal xi post ieħor, jew ma kien hemm l-ebda call?

  IS-SUR JOE IZZO:  It could be li bagħtu talba għal xi technical officers li mbagħad kien beħsiebhom jittrejnjawhom u jagħmluhom enforcement officers, imma l-argument l-aħħar darba kien li biex isir l-enforcement riedu l-enforcement officers u qalu li kienu talbu għalihom lill-OPM.   Dan seta’ ta impressjoni ħażina lill-Membri tal-Kumitat.   

  THE CHAIRMAN: Fuq it-talba ta’ l-Onor. Arrigo nitlob lis-segretarja tikkomunika mal-permenant secretary fil-Ministeru tal-Ġustizzja u l-Intern dwar il-kjarifika tas-Sur Izzo ħalli jagħtuna kjarifika bil-miktub min-naħa tagħhom.

Nistgħu issa nkomplu bid-diskussjoni dwar il-benchmarking.   Jien naħseb li f’din id-diskussjoni li kellna deher biċ-ċar il-bżonn li meta nagħmlu benchmarking, apparti l-aspett finanzjarju tiegħu - li ovvjament huwa rilevanti ħafna anke għar-raġunijiet ta’ l-ispiża rikurrenti tal-gvern - irridu norbtuh ukoll mal-value for money.   Qed ngħid dan għax hawnhekk aħna qed infittxu l-ġid ta’ l-amministrazzjoni pubblika u donnu li hawn qbil unanimu li l-eżerċizzju tal-benchmarking għandu jkun marbut ma’ xi forma ta’ value for money attwali.   U allura l-mistoqsija li xtaqt nagħmel hija jekk filwaqt li qegħdin taraw dan l-aspett finanzjarju tal-munita intomx taraw ukoll jekk it-taxpayer ikunx qed jinqeda meta huwa jitlob servizz partikolari fi kwalunke entita’ tipo l-WSC, il-MEPA jew inkella dipartiment tal-gvern.  Qed tagħmluh dan l-eżerċizzju ta’ value for money jew qed taraw sempliċement the financial side?

  IS-SUR SALV. GAUCI:  Bħalissa l-enfasi qiegħda fuq l-input u mhux l-outcome.    Huwa stat ta’ fatt li l-attenzjoni tal-Ministeru tal-Finanzi qiegħda fuq li ma tiżdiedx l-ispiża filwaqt li ma jonqosx is-servizz.   Forsi hawnhekk ikun hawn min jistaqsi kif allura se niggarantixxu li s-servizz ma jonqosx.    Jien ma rridx nerġa’ niftaħ dibattitu, pero’ rrid ngħid li jekk ikun hemm xi tgergir, jien nippretendi li naqra dwaru fil-gazzetti għax jien, minn ġol-Ministeru tal-Finanzi ma nistax inkun naf x’inhu jiġri fil-WSC.   Jiġifieri sakemm ma naqrax dwar l-ilmenti fil-gazzetti, jew sakemm ma jkollox xi telefonata, jew sakemm ma nkunx membru fuq il-bord u allura nkun hands on, ma naħsibx li għandi mezz kif nista’ nagħmel monitoring ta’ l-outcome u l-output ta’ l-entijiet.  Dan kontra d-dipartimenti u l-ministeri li huma aktar viċin tagħna u għandna abbokkament kontinwu magħhom.   

  THE CHAIRMAN:  Fid-dawl ta’ dan allura ma taħsbux li din l-inizjattiva hija half baked?   Qegħdin naqblu li jkun tajjeb kieku kellna nagħmlu monitoring ta’ l-output għax fl-aħħar mill-aħħar jekk ma tikkalkolax l-output inutli tgħid li kkontrollajt l-ispejjeż għaliex jekk b’Lm1,000 jien nista’ nipproduċi 90% u minflok qed nipproduċi 30%,  xorta waħda at the end of the day I’m losing.   F’dan ir-rigward hija meħtiega a culture change u l-iskop ta’ dan il-Kumitat huwa biex minn dan l-benchmarking initiative toħroġ xi ħaġa iktar komprensiva li fl-aħħar mill-aħħar tkun tfisser li the end result ikun servizz aħjar.  U minn hemmhekk mbagħad wieħed jista’ jibda jagħmel assessment ta’ kull awtorita’.   Għax bl-awtonomija kollha tagħhom, in all fairness they are living off public funds  u allura l-ebda chairman ma jista’ jiġi jgħid li huwa awtonomu u biex ma nindaħlulux.   Jekk ma nagħmlux din il-performance inutli li lil dawn ngħidulhom biex ma jonfqux aktar minn ċertu ammont fis-sena għax xorta l-pajjiż ikun qed jitlef.

  IS-SUR SALV. GAUCI:  Mela ħalli naraw aħniex qed naqblu.  Malta żgur li ma tistax taffordja duplications; għandna l-Ministeru tal-Finanzi u 12-il ministeru ieħor li bejniethom huma responsabbli għal 54 entita’.  Naqblu li l-Ministeru tal-Finanzi għandu jkun responsabbli mill-finanzi li jingħataw dawn l-entijiet pero’ kull ministru u kull permanent secretary rispettiv għandu responsabbilta’ mija fil-mija ta’ l-output u l-outcome ta’ l-entitajiet li jaqgħu taħtu u hu jkun responsabbli u jrid jirrispondi.  At the end of the day huwa fl-interess tal-ministru rispettiv biex jara li jkollu biex jiftaħar meta jiġi biex jagħti rendikont ta’ l-entitajiet li jaqgħu taħtu u jgħid kemm ikunu għamlu xogħol kif ukoll l-output tagħhom.  Ma nafx jekk aħniex naqblu li huwa l-ministru responsabbli mill-WSC li għandu jgħid li naqqas “daqshekk” ħela u “daqshekk” serq ta’ ilma u li qed isir aktar xogħol b’inqas flus.  Jekk ma jkunx hekk allura nistgħu nibagħtu lil kulħadd id-dar u nħallu biss il-Ministeru tal-Finanzi.

 THE CHAIRMAN:  L-Onor. Arrigo.

  ONOR. ROBERT ARRIGO:  Jien ma naqbilx li l-ministru għandu jkun hands on f’dawn l-affarijiet; il-ministru għandu jkun infurmat b’dawn l-affarijiet imma mhux li jagħmilhom hu.   

  IS-SUR SALV. GAUCI: Imma mhux il-Ministeru tal-Finanzi għandu jkun responsabbli u jirrispondi għall-output u l-outcome ta’ l-ażjenda konċernata!

  ONOR. ROBERT ARRIGO:  Qed insemmu ħafna l-WSC, qisna qbadna .....

  IS-SUR SALV. GAUCI:  Tista’ ssemmi l-MEPA jekk trid !  

  ONOR. ROBERT ARRIGO:  Imma jien ma nistħajjilx li l-ministru jrid jara, bħalma qed jispjega s-Sur Gauci, jekk inħeliex ilma jew le.  Naħseb li jkollu ħafna affarijiet aktar importanti x’jagħmel.

  IS-SUR SALV. GAUCI:  Imma aħna qed ngħidu jekk għandux ikun il-Ministeru tal-Finanzi li jagħmel dan.  Jien għall-ministeru qed nirriferi mhux għall-ministru.

  THE CHAIRMAN:  Naħseb li qegħdin naqblu li dan l-eżerċizzju jrid jirregola kemm l-aspett finanzjarju tas-servizz – issa m’aħniex qed nitkellmu dwar who has to shoulder the responsability – kif ukoll id-delivery ta’ dak is-servizz.  Ma jagħmilx sens li jkollok waħda mingħajr l-oħra; if you’re delivering at a high cost you are losing and if you are controlling your expense but you’re not delivering anthing xorta waħda qed tagħmel loss.   Jiġifieri naħseb li l-value for money irid jiġi ntegrat.   Jien xtaqt li at this stage nistaqsi lill-Awditur x’inhi l-opinjoni tiegħu dwar kif għandu jiġi stradat il-kumplament ta’ dan l-eżerċizzju.   M’iniex qed ngħid li se nlestuh illum jew għada imma almenu f’xi żmien inkunu nistgħu inkunu aktar komprensivi.  

  IS-SUR JOSEPH G. GALEA (Awditur Ġenerali):  Mr Chairman, l-ewwelnett ma naħsibx li hija l-funzjoni ta’ l-Uffiċċju tiegħi to set targets or standards għaliex in-National Audit Office pjuttost qiegħed hemm biex jara jekk dak li ġie mwiegħed li jsir, fil-fatt sarx.  Fil-fatt, way back in 1996 aħna konna diġa’ ktibna u għedna li hemm bżonn li jkun hemm benchmarking għax huwa management tool li tkejjel l-effiċjenza kemm fil-privat u aktar u aktar fis-servizz pubbliku.  Wara li ntervjena l-Uffiċċju tiegħi, kien hemm żewġ instances li l-ministru responsabbli mill-finanzi semma b’mod partikolari.  Barra minn hekk, sar eżerċizzju li fih konna għedna x’għandu bżonn isir u x’ħareġ minnu.   Per eżempju, għedna li ġie ppruvat li d-djar ta’ l-anzjani tal-gvern performed at least at par ma’ dawk privati.   Kienu ħarġu ċerti riżultati u aħna stennejna li wara li għamilna dak ir-rapport l-affarijiet se jimxu aktar.   

Effettivament, mir-rapport li għandu quddiemu dan il-Kumitat jidher li l-kwestjoni ħadet żvolta oħra.  Jien naħseb li l-iskop tal-benchmarking exercise finalment għandu jkun li jiġu kkwantifikati r-riżultati, mhux biss xi ntnefaq – dik hija ndikazzjoni waħda – imma li dak li ntnefaq qed jagħti riżultati għaċ-ċittadin, għat-taxpayer.   Jekk kemm-il darba dawn il-mekkaniżmi jkunu f’dan l-eżerċizzju allura naħseb li l-iskop ikun intlaħaq.  

Jien ma nafx min-naħa ta’ l-amministrazzjoni x’inputs kellhom jew jekk kellhomx expert advice.  Aħna kellna l-gwida ta’ pubblikazzjonijiet internazzjonali biex naturalment nadattaw xi ħaġa fil-kuntest lokali għax inutli li nħarsu lejn dak li huwa perfett f’pajjiżi oħra imbagħad ma jkunx applikabbli għal pajjiżna.   Li nista’ ngħid huwa li jekk hemm xi timeframe ta’ dan l-eżerċizzju li l-paper dwaru ġiet ippreżentata lil dan il-Kumitat, għada pitgħada nkunu nistgħu neżaminawh, jew fuq talba ta’ l-istess Kumitat jew jiena stess, mir-riżorsi li għandi, nissettja żmien ta’ forsi sena u nofs oħra ħalli naraw xi progress ikun sar.   Għalkemm fil-passat kien hemm tentattivi, naħseb li hija xi ħaġa pjuttost innovattiva li f’pajjiżna - kif ġbidna l-attenzjoni aħna – jkun hawn dan il-benchmarking għaliex minnu nistgħu inkejlu serjament jekk l-infiq hux qed jagħti riżultati għall-aspettazzjoni tat-taxpayers.

  THE CHAIRMAN:  Min-naħa ta’ l-OPM, bħala l-istruttura li taħtha jaqa’ s-servizz pubbliku, tagħmlu xi assessment dwar din id-delivery tad-duties u kif tingħata?  Jekk iva, kif tagħmluh?   

  IS-SUR JOE IZZO:  Din hija mistoqsija wiesgħa ħafna u jekk tippermettili xtaqt norbot ftit ma’ dak li kien qed jgħid is-Sur Gauci dwar il-permanent secretaries.   Jien ma naħsibx li l-funzjoni ta’ dan il-Kumitat hija to try the ministers or to blame the ministers, għaliex huwa aħna, l-amministrazzjoni - kif għadu kemm qal is-Sur Galea - li rridu nirrispondu.   Naqbel ħafna mas-Sur Gauci fejn qal li meta tiġi biex tgħid jekk l-entitajiet pubbliċi humiex jiddeliverjaw jew le, kif il-permanent secretary huwa responsabbli li jgħid jekk il-ministeru u d-dipartimenti ta’ taħtu tawx delivery jew le, għandu jkun responsabbli wkoll għall-entita’ li tirrispondi lill-ministeru tiegħu.  

Fil-każ tiegħi nista’ ngħid li minbarra li jien responsabbli għall-OPM u l-MPO għax hemmhekk għadu ma sarx director general, responsabbli wkoll għal dipartimenti oħra li għalkemm m’humiex kbar ħafna xorta għandhom some sort of benchmarking.  Nistgħu nieħdu l-eżempju ta’ l-istamperija.  Qatt xi darba ħarġet xi gazzetta tal-gvern tard?  Jew qatt xi darba ma ħarġitx gazzetta tal-gvern?   Per eżempju, id-department of information li qabel kien ukoll responsabbli għall-gazzetta tal-gvern, jagħmel ħafna coverage u għandu wkoll il-website.  Dawn responabbli għalihom jien u jekk ikun hemm xi ħaġa nieqsa rrid nirrispondi għaliha jien.  Bħala entitajiet għandi biss il-broadcasting authority  u l-elettorat li fil-każ tagħhom noqgħod attent għan-nefqa li jagħmlu, pero’ darba kien hemm okkażjoni – kont għadni m’iniex permanent secretary imma kien hemm Tony Mifsud – meta ntilfu xi karti u ovvjament ried  jirrispondi għalihom il-permanent secretary.  

Rigward il-benchmarking, min-naħa ta’ OPM hemm benchmarking kemm bħala employment mil-lat ta’ l-MPO kif ukoll mil-lat ta’ performance ta’ l-impjegati.  Kieku kelli nagħti l-benchmark tiegħi bħala Director General MPO - kont ili hemmhekk mill-1998 – ngħid li minn dak iż-żmien u anke qabel – fil-fatt din issemmiet il-bieraħ fil-Parlament – in-numru ta’ impjegati fis-servizz pubbliku dejjem naqas.  Forsi jkun hawn min jgħid li l-WSC u l-Enemalta żiedu n-nies, pero’ as a total, jiġifieri anke jekk iżżid il-public sector miegħu, xorta naqas u b’mod partikolari s-servizz pubbliku baqa’ jagħti l-istess servizz.   I consider that as a benchmark bħala Director General MPO jew bħala l-permanent secretary tiegħi ta’ dak iż-żmien.  

  THE CHAIRMAN: Imma kien hemm ħaddiema ma’ l-agrikoltura u ma’ l-ambjent li marru mal-public/private partnership  u allura ġew spustjati hemm, kien hemm oħrajn li mid-drainage section marru l-WSC, u d-dipartiment tal-posta spiċċa kompletament.    Jiġifieri għalkemm inti qed tgħid li naqsu n-nies, fir-realta’ naqsu wkoll dipartimenti li kellhom ċertu labour content.  Allura l-fatt jibqa’ li l-entitajiet huma over manned; almenu din hija l-allegazzjoni li ssir.  Per eżempju, il-MEPA llum tħaddem madwar 400 ruħ.   Jien ma nafx li xi darba l-PAPB kellu daqshekk nies jaħdmu miegħu u u huwa għalhekk li l-ispiża tas-settur pubbliku matul l-aħħar snin kibret ħafna iktar mill-GDP.  Imma ħalli ninsew dan.  Issa li rridu naraw huwa kif permezz ta’ din l-inizjattiva, lil dawn in-nies nutilizzawhom aħjar għaliex hemm irid jinżel the whole concept.   U ndur fuq l-OPM għax din l-inizjattiva qed jaħdmu fuqha huma flimkien mal-Ministeru tal-Finanzi.   

  IS-SUR JOE IZZO:  L-ewwelnett tajjeb li ngħidu li l-impjegati li mid-drainage section marru mal-WSC huma public officers li għaddew mill-Public Service Commission u xorta baqgħu fuq il-kotba tagħna.  Sakemm ma jaċċettawx permanent employment ma’ dik l-entita’ xorta jibqgħu public officers.  Pero’ in spite of this, in-numru ta’ public officers naqas.   

  IS-SUR SALV. GAUCI:  Mr Chairman, xtaqt nagħmel kumment żgħir fuq il-public/private partnerships.  Kien hemm 250 impjegat li mill-agrikoltura marru ma’ dan il-consortium u tant qegħdin iħossuhom f’regime differenti u huma ssikkati u mdejqin li 30 minnhom irriżenjaw u telqu minn mal-gvern.   

  ONOR. ROBERT ARRIGO:  Issikkati għax bdew jaħdmu?

  IS-SUR SALV. GAUCI:  Dażgur, dik ħadtha for granted jiena! Dawn ġew mitluba jagħmlu x-xogħol tagħhom proprju taħt struttura ta’ output u allura naqsu 30 ruħ minn mal-gvern.

  IS-SUR JOE IZZO:  Li ridt ngħid huwa li as far as OPM is concerned, benchmarking huwa l-quality service charters.   Issemmiet il-performance u rrid ngħid li kien hemm diretturi, diretturi ġenerali u anke permanent secretaries li tneħħew; min ma jagħmilx performance tajba jiċċaqlaq.  Imma let’s not take that as a direct benchmarking exercise u niffokaw fuq il-quality service charters li hija l-parti ta’ l-OPM as far as benchmarking is concerned.   

Is-Sur Galea semma l-1996 imma fil-fatt aħna bdejna iżjed tard għalkemm kien hemm quality service charters u xi forma ta’ benchmarking għalkemm ma kenux b’mod professjonali.  Imbagħad żdiedu l-quality service charters u f’Novembru 2004 dan il-Kumitat kien talab li jitħejja rapport biex jara fejn waslet l-implementation tal-benchmarking.  Within a month and a half, jiġifieri fil-21 ta’ Jannar, l-OPM flimkien mal-Ministeru tal-Finanzi ppreżentaw ir-rapport lill-Kumitat li kien kuntent bih u issa qed niddiskutuh.   Aħna, bħala OPM, dak ir-rapport ta’ l-MEU ħdimna fuqu, organizzajna konferenza biex naraw x’inhu l-istatus tal-quality service charters at that particular point in time u kif nistgħu nressquh iktar into the benchmarking area, mhux just a quality service charter on its own.   Fl-1 ta’ Frar kien saret iċ-change management committee taħt Dr Grima li mbagħad kien sar principal permanent secretary u stabbilixxejna l-parametri li jkun hemm horizontal benchmarking.  

Mr Chairman, jien sempliċement qed nagħti introduction għax jekk il-Kumitat ikun jixtieq, is-Sur Stanley Borg li huwa assistant director fil-quality service charters support unit, ikun jista’ jagħti ħafna aktar dettall.  We have also prepared a report for the PAC biex jara how far we have come minn dak iż-żmien.   Ħloqna charter support champion f’kull ministeru ħalli jkun id-driver li jsuq aktar, imma l-aħħar ħaġa li nixtieq ngħid jien as far as OPM and benchmarking fil-quality service charters is concernced, hija li din m’hijiex xi ħaġa li għadna se nibdewha.  Diġa’ kellna xi horizontal benchmarking għalkemm ma kienx mifrux daqshekk.  Per eżempju, konna naraw kemm iddum biex issir ID card jew passaport u nipparagunaw wieħed ma’ l-ieħor and so on.   As far as the quality service charter itself is concerned jien nixtieq insemmi wieħed biss mill-eżempji li għamlilna unur anke barra minn Malta għaliex rebaħ anke prices.  Qed nirriferi għal-libreriji li kienu minn ta’ l-ewwel charter support units u dawn jinkludu l-libreriji li hemm fil-bliet u l-irħula tagħna.  Fost is-servizzi li jingħataw fil-libreriji hemm dak li tista’ tibbukkja ktieb permezz tal-computer, tara fejn hu ktieb u anke fejn tista’ tmur għalih. Jiġifieri we are not starting from scratch as far as benchmarking is concerned.

  THE CHAIRMAN:  Il-covering letter ta’ Dr. Grima li hawn mar-rapport ippreżentat lill-Kumitat tirriferi għall-“benchmarking initiative since its inception in 2001”.  L-istess gvern reġa’ għamel evaluation – u għamel sewwa – li allura jfisser li ra li l-approach li kien qed jistabbilixxi ma kenitx l-optimum jew inkella ma nrexxietx u allura issa qed ibiddel il-pożizzjoni.  Mela llum qegħdin nitkellmu dwar a new approach to this benchmarking.  Ir-rapport jitkellem dwar reorienting the initiative, customer service, u financial management.  Issa rigward financial management Ms. Schembri tatna spjegazzjoni dwar x’qed jagħmel l-FMMU għad irridu naraw ir-riżultat tagħha għax bdiet din is-sena – and we will see at the end of the year x’se jkun effettivament ir-riżultat.   Irrid ngħid li fost il-kritika li għamlet l-FOI fil-lista li ħarġet is-sena l-oħra kienet li l-burokrazija li toħroġ mill-entitajiet pubbliċi hija waħda mill-affarijiet li l-aktar qed tfixkel l-iżvilupp u allura aħna rridu ngħidu li to cut down on this burocracy and really make it more customer focused and business friendly se isiru “dawn” u “dawn” l-affarijiet.   Hemmhekk imbagħad tista’ tibda tassessja r-riżultat.   

  IS-SUR JOE IZZO:   Jimporta nistaqsik tippreċiża xi ħaġa? 

  THE CHAIRMAN:  Mela le.

  IS-SUR JOE IZZO:  Inti qed titkellem dwar l-entitajiet pubbliċi.  Sal-lum l-entitajiet pubbliċi għad m’għandhomx il-quality service charter li għandna fis-servizz pubbliku, jiġifieri fid-dipartimenti u l-ministeri, pero’ tista’ tkun idea li toħroġ minn hawnhekk li l-entitajiet pubbliċi jkollhom ukoll quality service charter.   

  THE CHAIRMAN:   Imma ħu paċenzja.   Mela l-FMMU qed jikkonċentraw fuq l-entitajiet, l-OPM qed jikkonċentra fuq id-dipartimenti u l-ministeri u ningħataw rapport wieħed.  Dan ma jagħmilx sens!   Jekk il-Finanzi qed jikkonċentraw fuq l-entitajiet, allura rridu ningħataw ukoll rapport għall-entitajiet pubbliċi, imbagħad jekk irridu nidħlu fuq id-dipartimenti tal-gvern naraw id-dipartimenti tal-gvern.   Imma mhux ikollna wieħed li jgħidilna li qed niffokaw fuq l-entitajiet u ieħor li jgħidilna li qed niffokaw fuq id-dipartiment tal-gvern!  U apparti kollox nerġa’ ngħid li kemm l-FOI kif ukoll l-Onor. Edwin Vassallo qalu li qed ikun hemm tfixkil fl-entitajiet.   U l-Onor. Vassallo qal dan mhux biex jikkritika lil xi ħadd imma għax hija problema li jiltaqa’ magħha bħala l-persuna responsabbli mis-self employed and small businesses.  Issa aħna hawnhekk irridu naraw fuq min se niffokaw għax lanqas aħna ffokkati; wieħed jitkellem fuq settur u l-ieħor jitkellem fuq settur ieħor, ħaġa li għalija ma tagħmilx sens.   Milli fhimna fl-aħħar laqgħa u anke llum, l-FMMU qiegħda tiffoka fuq l-entitajiet u jien nistenna li nitkellmu fuq settur partikolari għax kif għadu kemm ingħad, entitajiet hemm madwar 54 u dawn għandhom impatt sostanzjali fuq il-pubbliku in ġenerali.   Naħseb li rridu niddeċiedu fejn se niffokaw l-attenzjoni tagħna.   

  IS-SUR JOE IZZO:  Ma nafx jekk Stanley għandux aktar xi jgħid fuq hekk, pero’ jien ma nistax ngħid li sal-lum għandna xi charter support unit jew xi benchmarking fl-entitajiet pubbliċi.  Li nista’ nagħti huwa rapport fuq il-benchmarking u l-progress li għamilna fil-ministeri u d-dipartimenti tal-gvern.  

  THE CHAIRMAN:  Is-Sur Borg.

  IS-SUR STANLEY BORG (Assistant Director, Charter Support Unit):   Li nista’ ngħid huwa li bħala quality service charters hemm 55 pero’ ma jikkaverjaw l-ebda entita’.  Iċ-charter support unit tieħu ħsieb inizjattivi bħall-customer care system u jien lestejt rapport fuq ċerta statistika li qed noħorġu u nqabblu kemm l-entitajiet kif ukoll is-servizz pubbliku.   Għandna data li tirrifletti kemm il-performance ta’ dipartimenti, ministeri u local councils kif ukoll entitajiet bħalma huma l-ADT, l-Enemalta u l-WSC.   Dawn qegħdin inklużi f’dan ir-rapport u forsi we can go through it malajr.

  THE CHAIRMAN:  Jien nixtieq anke l-konfort tal-Membri tal-Kumitat biex nistabbilixxu jekk dan il-benchmarking exercise jew re-assessment and the way forward huwiex se jkun iffokat fuq l-entitajiet kollha kemm huma imbagħad id-dipartimenti tal-gvern ikunu nkorporati f’eżerċizzju ieħor.

Ms. Schembri.

  MS RITA SCHEMBRI:  Li nista’ ngħid jien huwa li l-punt tat-tluq way back in 2000 kien li konna qegħdin nitkellmu fuq l-għodda tal-benchmarking - ultimately din hija għodda of review  - u bdejna mis-settur pubbliku.   Pero’ anke hemmhekk konna ffokajna fuq entita’ meta ħdimna fuq il-homes tal-gvern.  Għalkemm dak ġie abbandunat, riżultati kien hemm għaliex at least ħareġ li l-homes tal-gvern huma tajbin daqs dawk tal-privat.  Li għamilna kien li biddilna l-focus ta’ l-għodda għax sibna li when we benchmark xi ħaġa li hija tal-gvern u li allura għandu wider objectives, ma’ tal-privat, kienu qed jinħolqu ċerti diffikultajiet.  Allura f’dan ir-rapport qegħdin ngħidu li minflok inħarsu vertikali, jiġifieri naqbdu operat u nikkomparawh ma’ operat ieħor tal-privat, se niffokaw iżjed fuq id-dettall tal-cost ta’ l-operat u nikkomparawh, kemm mas-servizz pubbliku - li għadu jsir permezz tal-programmes and intiatives fil-Ministeru tal-Finanzi - kif ukoll ma’ l-entitajiet li forsi ma kienx hemm daqshekk focus fuqhom qabel.  Jien nitkellem fuq l-entitajiet għax il-biċċa tiegħi l-iktar li tiffoka hija fuqhom, pero’ jien naħdem kontinwament mas-Sur Mario Debattista li għandu ċerti proġetti biex ikompli dan l-exercise ta’ benchmarking anke fis-settur pubbliku għax we still need to compare why a department spends so much and another department spends more or less.  Jekk ikun less allura nagħmlu xi tip ta’ best practice biex naraw is-sekwenza.  Jiġifieri għalkemm il-focus ta’ din l-għodda nbidel mill-2002 ‘il hawn, xorta se jibqa’ għaddej fis-settur pubbliku.  Li għamilna recently huwa li bdejna niffokaw ukoll fuq l-entitajiet.  Li forsi wieħed jista’ jara min-naħa ta’ l-OPM huwa li din l-extension ta’ value for money li diġa’ qed issir, u qed issir healthily, fid-dipartimenti, issir ukoll fl-entitajiet.   Issa min se jagħmel dan huwa mmaterjali, tista’ tkun l-istess unit li torsi titwessa’ b’tali mod li jkun hemm riżorsi biżżejjed li wieħed ikun jista’ jiffoka fuq l-affarijiet finanzjarji u ta’ value for money, jiġifieri kemm ultimately  huwa kuntent it-taxpayer bis-servizz li jingħatalu.  Jien naħseb li din hija xi ħaġa li tista’ ssir and we are flexible enough at this point in time li nwessgħu ir-remit tal-unit fil-Ministeru tal-Finanzi.

  IS-SUR JOE IZZO:  Mr Chairman, jekk nista’ nixtieq inżid xi ħaġa ma’ dan li għadha kemm qalet Ms. Schembri li sa ċertu punt jirrispondi d-domanda tiegħek.  Fil-25 ta’ April ħarġet ċirkolari li tgħid li r-recruitment u r-redeployment kemm fil-ministeri u d-dipartimenti tal-gvern kif ukoll fis-settur pubbliku issa huwa rregolat mill-OPM.  Jiġifieri r-responsabbilta’ ħadha over l-OPM u se jinħoloq direttorat apposta.  L-idea hi li qabel ma ssir spiża biex jiġi reklutat xi ħadd minn barra, l-ewwel jgħaddi minn żewġ passaturi, fis-sens li naraw jekk nistgħux ninqdew minn ġewwa.  B’hekk the public sector and the public service are getting closer together u qed isir kontroll mil-lat ċentrali.   Ftit ftit deħlin ukoll biex nagħmlu liaison mal-MIMCOL.  Per eżempju, riċentement il-MEPA riedu xi environment inspectors u bil-mod il-mod qed nippruvaw insibuhom flimkien; jista’ jkun li nsibu minn mal-gvern u jista’ jkun li nsibu mis-settur pubbliku, pero’ jekk ma nsibux mit-tnejn, nara l-ewwel għandhomx flus imbagħad immur l-ETC u dawn ma joħorġux call lill-entita’ privata qabel ma jkunu ċerti li all other avenues have been exhausted. I think this really binds lis-settur pubbliku u lis-servizz pubbliku.

  THE CHAIRMAN:  Huwa possibbli li jkollna kopja tar-review report li rriferejtu għalih ħalli wieħed ikun jista’ jara x’ġara during these three years?

  IS-SUR STANLEY BORG:  Qed ngħaddilkom kopji tar-rapport u forsi nżid ngħid li waħda mill-għodod tal-benchmarking li qegħdin nużaw bħalissa hija l-customer care system, li jużawha mhux biss il-local councils imma anke l-entitajiet.   Jiġifieri at any point in time nistgħu nagħmlu extraction ta’ data għall-użu ta’ benchmarking fejn inqabblu l-performance u s-service delivery kemm ta’ entitajiet tal-public sector kif ukoll tal-public service.   Jiġifieri ċertu kontroll fuq kif qed issir ir-resolution u kif qed jingħataw is-servizzi mill-entitajiet qegħdin nagħmluh.    

  THE CHAIRMAN:  Iċ-ċirkolari li semmejtu tinkludi wkoll outsourcing u consultancy services?  Xi kultant l-outsourcing jista’ jkun mezz biex bih wieħed jimpjega persuna on a contractual basis.   Dak tinkorporah ukoll iċ-ċirkolari jew qegħdin nitkellmu għall-impjegati full time?

  MS RITA SCHEMBRI:   Hawnhekk qegħdin nitkellmu għall-impjegati full time, imma bħalissa qed jiġi diskuss abbozz ta’ liġi fil-Parlament li fost affarijiet oħra qed jipproponi li tinbidel il-Financial and Administration Act biex tkun tista’ tieħu ħsieb speċifikament dan li qed tgħid inti, Mr Chairman.   Permezz ta’ dan it-tibdil il-Ministeru tal-Finanzi se jiġi mogħti drittijiet, li għalkemm nemmen li dejjem kellu ma kenux espliċiti u peress li jkun hemm ad hoc legislations ta’ l-entitajiet jista’ jkun li hemm xi grey area legali.  Din il-grey area issa se titneħħa biex l-FMMU, jew any other unit, jew any other person that the Ministry of Finance will delegate ikun jista’ jindaga u jara eżattament x’inhu jsir fil-każ ta’ outsourcing, konsulenzi u dan it-tip ta’ indirect employment.  

  THE CHAIRMAN: Nirringrazzjakom ta’ l-ispjegazzjoni; naħseb li l-argumentazzjoni qed tieħu żvolta interessanti.   Jien nissuġġerixxi li naraw dan ir-rapport imbagħad fil-laqgħa li jmiss - nikkomunikalkom id-data at a later stage – naraw l-iżvilupp li ħareġ minnu u nikkomparaw iż-żewġ rapporti u tkun tista’ tingħata spjegazzjoni aħjar bil-għan li naraw li jkun hemm assessment at a later stage minn dan il-Kumitat ħalli naraw x’ġara u ma ġarax anke fuq xi entita’ partikolari.  Nirringrazzjakom.

Fit-8:29 p.m. il-Kumitat aġġorna.

